
						維基文庫，自由的圖書館

					

					


					
					
					此页尚未校对




〈年想諄誨。更期珠玉似河傾。惠慈政化及民功。内外聲稱有古風。五嶺山川情正黮。七閩桃李意先通。大明繼照天衢闢。重德還朝衆願同。早晚〉

〈皇穹順輿議。老人星在玉堂中。强祠部集送王夕拜移帥慶陽。一月天書兩紫泥。朝持使節暮征西。公適自京兆府就領都漕。又改帥慶陽一月〉

〈之間凡兩拜新命。關中父老攀旗尾閫外偏裨望馬蹄。行色欲侵邊雪散。威聲先壓塞雲低。情勤佳客雙延避。公辟劉李二君欲置幕下。令肅强兵〉

〈倍訓齊。城堡此時歸鎮静。朝廷自昔重招携坐牧勲業光彝鼎入拜恩私寵介圭。文武兼才緣已試父兄前烈不難躋却慚主帥經三易。幕府徘徊〉

〈守故栖米芾寳𣈆山林集送端臣桂林先生兼簡信叔帥座驂鸞碧玉林。琢句白瓊瑶。人間埃𡏖盡青羅數分毫程公列仙張磊落粹露膘。玉瀝〉

〈發太和泓君同逍遥。刻巖栖烏鴉。陟巘透紫霄。南風勿賦鵩即是宣室招。晁無。咎鷄肋集送龍圖范丈德孺帥慶。君不見。先君徃在康定中。奉詔〉

〈經畧河西戎。大順胡蘆盡耕稼賊書不到秦關東邊人咸識侍中子。至今猶說將軍似。給事文武龍圖賢。大馮小馮安足言齠年書傳有肝膽二十〉

〈起家車檻檻。蛟龍雲雨時可用。麒麟圖盡功非晚。况聞馳傳厭山谷。頃時河隴嚴飛挽。朝廷屬休蘭會兵。秦人𠋣慶為長城。時平斥候正須逺。軍閑〉

〈留田未宜輕。東風浩浩吹榆柳。相勸西城古原酒。班春曷不問遺老。先公逺謀尚多有。女郎山下萬貔貅。部曲肥馬身輕裘。此曹賞賜飽無用。談話〉

〈豈得希封侯。趙邊今日須李牧。士無超距姑食肉。郭祥正青山集代先書寄廬帥朱龍圖行中。楊花塞路春無聲。鳴鳩喚婦留春晴。揚鞭朝發浚〉

〈滷縣。捲簾暮宿金斗城。城中主人漢賈誼。妙年射策都群英。峨冠獨立御史府。冰霜凛凛清朝廷。堯乘白雲渡銀海。十年望闕心常傾。只今淮西課〉

〈異等。沉沉玉賬閑府兵。神機照物辨毫髮。提刀四顧新發硎。行聞召節返西掖。至尊開閤思該經。豈容燕寢自頥養。畫戟森衛清香凝陳公雖解豫〉

〈章榻。白頭重愧非徐生。飄零漁𦩘。荷蓑笠。揣摩舊學荒柴荆。願公一吐太和氣。朽株巖下逢春榮。奉。和廣帥蔣頴叔留題石室。西江赴海穿雙〉

〈峽。十里寒青半天挿。晴空倒影連明河滔滔不礙鯨魚呷。絞綃髙覆紫微冠。翠簟平鋪玉皇榻。中藏石室與嵩臺。巨壁棱層老鱗甲。欲飛未去鳳逶〉

〈迤。將蟄還伸龍匼匝。浪摇蓬島何其危。桂塞廣寒無乃狹。天匠不由基構成。洞門大啓無人扄。六月來游乃挾纊。酌酒向口疑冰生。三溪詰曲愈難〉


〈涉。舉燭但愛烟溟溟。返似霜縑見山水。畫手只許吳生是。有誰文采如昌黎。物物為我從頭記。自慚才短空冥搜。俚語未足蒼崖留。元戎聞之索大〉

